Aðalfundur frjálsíþróttaráðs HSK

Haldinn í Tíbrá Selfossi 17. apríl 2007 kl. 18:30.
1. mál.
Fundarsetning. Benóný Jónsson formaður setti fund og stakk upp á að hann sjálfur stjórnaði fundi en Fanney Ólafsdóttir yrði fundarritari. Var það samþykkt. Einnig var skipuð kjörbréfanefnd og tók hún til starfa. 
2. mál. 
Skýrsla stjórnar og reikningar. Benóný Jónsson fór yfir starf ráðsins árið 2006. Stærsta verkefni ársins var að tryggja fjármögnun á rafmagnstímatökutækjum. Haft var samband við öll sveitarfélög á svæðinu þar sem staðsettir eru frjálsíþróttavellir, auk Mýrdalshrepps, og óskað eftir fjárframlagi frá þeim og studdu þau öll við verkefnið. Einnig styrktu verkefnið Verkefnasjóður HSK og  Íþróttasjóður. Þá lánaði stjórn HSK vaxtalaust fjármagn til verkefnisins og er það nú að fullu greitt. Að öðru leiti var starfið með nokkuð hefðbundnu sniði, mótahald gekk ágætlega og ágætir árangrar náðust. Hæst ber að nefna að lið HSK sigraði í Bikarkeppni FRÍ 2. deild og keppir því í 1. deild á þessu ári. Í lok árs ákvað stjórn ráðsins að útnefna Ágústu Tryggvadóttur úr Umf. Selfoss frjálsíþróttamann HSK árið 2006.


Guðmann Óskar Magnússon gjaldkeri ráðsins kynnti reikninga. Helstu tölur voru: 



Rekstrartekjur

1.179.916



Rekstrargjöld

   586.249



Eigið fé

   640.422



Skuldir


   612.000


Eignir


1.252.422

3. mál. 
Umræður um skýrslu stjórnar og reikninga.  
Guðmann Óskar Magnússon skýrði frá því að þó búið væri að kaupa tímatökutækin vantaði enn ýmsan búnað sem þyrfti að fylgja. Það væri taska undir tækin, fartölva og búnaður fyrir þráðlausa ræsingu. Hann var svartsýnn á að það tækist að fjármagna þessa hluti á árinu.
Helgi S. Haraldsson ræddi einnig um þá hluti sem vantaði enn með tímatökutækjunum. Hann taldi að hægt væri að bjarga sér á næstunni ef menn væru tilbúnir að lána fartölvurnar sínar á mót en best væri ef tölva yrði keypt sem fyrst. Hann sagði einnig að startbyssa fylgdi ekki með tækjunum og passa þyrfti að hún gleymdist ekki þegar mót væru haldin. Kostnaður við það sem vantaði gæti numið um 200.000 kr.
Benóný Jónsson sagði að ráðið hyggðist sækja um í Íþróttasjóð og í Verkefnasjóð HSK til að geta bætt þessum hlutum við. Hann sagði jafnframt að rekstur ráðsins væri þungur og lítið svigrúm. 

Engilbert Olgeirsson þakkaði gott samstarf við stjórn HSK og framkvæmdastjóra á árinu. Hann sagði að ráðið gæti aldrei orðið sterkara en félögin sem að því standa, en hvatti eindregið til að sótt yrði í Verkefnasjóðinn á árinu því mikilvægt væri að allur búnaður kringum tímatökutækin væri kominn fyrir Unglingalandsmótið í Þorlákshöfn 2008. 

Guðmann Óskar Magnússon skaut því inní að kannski væri ekki eðlilegt að Frjálsíþróttaráðið eignfærði öll tímatökutækin því í raun ættu sveitarfélögin þann hluta af þeim sem þau styrktu. 

Benóný Jónsson tók undir með Engilberti og sagði stjórnina leita allra leiða til að búnaðurinn yrði allur kominn fyrir Unglingalandsmótið 2008. 
4. mál.
Fjárhagsáætlun. Guðmann Óskar Magnússon lagði fram tillögu að fjárhagsáætlun fyrir árið 2007. Áætlunin gerði ráð fyrir að tekjur yrðu 605.000 og gjöld 588.000.

5. mál. 
Álit kjörbréfanefndar. Helgi S. Haraldsson fór yfir kjörbréf fundarinns. Af 52 fulltúum voru 17 mættir. Enginn mætti frá 9 aðildarfélögum ráðsins. 

6. mál. 
Kaffihlé. 

7. mál. 
Umræður og afgreiðsla. 


Benóný Jónsson bar álit kjörbréfanefndar undir atkvæði. Samþykkt samhljóða.


Benóný Jónsson bar reikninga Frjálsíþróttaráðs HSK fyrir árið 2006 undir atkvæði. Samþykkt samhljóða.


Benóný Jónsson bar fjárhagsáætlun ráðsins undir atkvæði. Samþykkt samhljóða. 

8. mál. 
Stjórnarkjör.

Birnir Sveinsson gaf ekki kost á sér áfram.  


Benóný Jónsson bar upp tillögu um að inn í stjórnina kæmi Elín Jónsdóttir úr Umf. Þór. Tillagan var samþykkt með lófataki. Stjórn frjálsíþróttaráðs HSK er þá skipuð eftirtöldum árið 2007:



Benóný Jónsson



Guðmann Óskar Magnússon



Halldóra Markúsdóttir



Ingvar Garðarsson



Elín Jónsdóttir


Stjórnin skiptir sjálf með sér verkum. 

9. mál.
Önnur mál. 


Engilbert Olgeirsson ræddi um Unglingalandsmót UMFÍ sem fram fer á Höfn í Hornafirði um Verslunarmannahelgina og hvatti hann fólk til þátttöku. Einnig kynnti hann Landsmót UMFÍ sem fram fer í Kópavogi 5.-8. júlí í sumar. Mótið er 100 ára afmælismót UMFÍ og verður það mjög umfangsmikið og er búist við mörgum gestum. Hann taldi ólíklegt að HSK liðið yrði fullmannað í frjálsum á mótinu en heimilt er að senda 4 keppendur í hverja grein. Hann sagði það stefnu sambandsins að senda enga “farþega” í keppni á Landsmót. Allir keppendur og þjálfarar fá treyju merkta HSK og Kaupþingi fyrir mótið en gömlu treyjurnar urðu úreltar þegar KB banki breyttist í Kaupþing. Hann hvatti stjórn ráðsins að standa myndarlega að því að stýra frjálsíþróttaliði sambandsins á mótinu. Möguleiki er á að sækja um styrk til landsmótsnefndar til að borga liðstjóra/þjálfara laun.


Helgi S. Haraldsson minnti á að samningur sem gerður var um að HSK mætti nota vallaraðstöðuna á Laugarvatni væri nú útrunninn og leita þyrfti eftir framlengingu á honum. Völlurinn er í eigu Ríkisins. Hann hvatti til að haldið yrði námskeið um tímatökutækin þar sem myndu mæta fulltrúar allra eigenda þeirra, fulltrúar allra valla á svæðinu og að skipaður yrði ábyrgðarmaður á hverjum stað. Hann kom einnig með þá hugmynd að bjóða Unglingalandsmótshöldurum á Höfn að leigja tækin á mótið og fá þannig inn tekjur á þau. Helgi hvatti til aukins samstarfs við USVS og að bjóða ætti þeim þátttöku á öllum mótum Frjálsíþróttaráðsins. Hugsanlega gætum við þá farið í staðinn í t.d. æfingabúðir í þeirra góðu aðstöðu. Einnig ræddi hann um það að halda Meistaramót hjá FRÍ sem góða tekjumöguleika. Þá talaði hann um búningamál. Allir eiga að vera eins á Landsmótinu, kalla þarf inn það sem til er og fara vandlega yfir þau mál.

Engilbert Olgeirsson taldi að hægt yrði að framlengja samninginn á Laugarvatni með það fyrir augum að í raun var hann ekki mikið notaður á samningstímanum. Hann kom með hugmynd um hvort frjálsíþróttafólk hjá HSK gæti fengið tíma í nýju frjálsíþróttahöllinni í Reykjavík til æfinga, eða jafnvel mótahalds í samstarfi við önnur héraðssambönd eða félög.


Benóný Jónsson sagði að HSK hafi verið boðið að halda Meistaramót á árinu en það hafi verði afþakkað að þessu sinni. 


Markús Ívarsson bætti við að síðast hafi Frjálsíþróttaráðið haldið MÍ 12-14 ára árið 2000 á Laugarvatni. 


Ólafur Elí Magnússon lýsti áhyggjum sínum með völlinn á Laugarvatni sem lægi undir skemmdum. Innsta hlaupabrautin er orðin mishæðótt og verður brátt hættuleg. 


Lára Hreinsdóttir sagði að yfirvöld á Laugarvatni vissu af þessum vanda en til stæði að byggja áhaldageymslu við völlinn.


Sigríður Anna Guðjónsdóttir kom með fyrirspurn um hvort búið væri að tímasetja mót sumarsins. Einnig fannst henni að sameina ætti flokka 17-18 ára og 19-22 ára vegna dræmrar þátttöku á undanförnum árum. Stjórn var falið að kanna málið, t.d. hvort sömu reglur gilda í öllum greinum í þessum flokkum. 

Hermann Árnason tók undir með Helga S. Haraldssyni um aukið samstarf við USVS og taldi að samvinna myndi ýta undir starfið á báðum stöðum. 


Þá urðu almennar umræður um togstreytu og ríg sem væri oft á milli íþróttagreina. Fundarmenn voru almennt á því máli að það væri afturför ef börn og unglingar gætu ekki stundað fleiri en eina íþróttagrein óáreitt af þjálfurum eða öðrum. 


Benóný Jónsson kom með þá hugmynd að halda Unglingamót HSK í Vík í sumar. 

Ólafur Elí Magnússon fannst að frekar ætti að halda 12-14 ára mótið þar því í Vík væru fleiri á þeim aldri. 

Stjórn var falið að kanna möguleika á að halda eitthvert móta ráðisins í Vík.

Sigríður Anna Guðjónsdóttir spurði hvenær Unglingamót innanhúss yrði haldið og fékk hún þau svör að það yrði í haust. 

Ólafur Elí Magnússon lýsti óánægju með að FRÍ virtist alltaf vera að færa Meistaramótin innanhúss framar á veturinn sem gerði það að verkum að halda þyrfti héraðsmótin strax eftir áramótin í einni kös. Talið var að hægt væri að fara á mótafund FRÍ sem haldinn er í desember og reyna að hafa áhrif þar. 

Benóný Jónsson þakkaði fundarmönnum fyrir komuna og sleit fundi kl. 20:15. 

Fundarritari Fanney Ólafsdóttir 
